
Inuusuttuaqqat  ilinniagaqartut  inuusuttuaqqallu  meerartaajaarsimasut  il-
luutinik  inissianillu  attartorsinnaanerat  pillugu  §  36  naapertorlugu 
apeqqummut nr. 37-mut akissut.

Asasara Ane Hansen

Inuusuttuaqqat  ilinniagaqartut  inuusuttuaqqallu  meerartaajaarsimasut  illuutinik 
inissianillu attartorsinnaanerat pillugu apeqqutinnut Naalakkersuisut qujapput.

Apeqqutit tassaapput:

1. Illuutinik  inissianillu  najugaqarfissanik  attartortittakkanik  inuusuttuaqqat 
ilinniagaqartut aamma inuusuttuaqqat meerartaajaarsimasut attartornissa-
mut qanoq periarfissaqartinneqarpat?

2. Taakku pillugit Naalakkersuisut qanoq aamma isumaliuteqarpat?

Matumuuna Naalakkersuisut sinnerlugit apeqqutitit ataatsimut akissavakka.

Nalunaarutigineqassaaq  innersuussisarnermut  ataatsimiititaliap  (FU)  ilinniartunut 
ineqarfinnik ilinniartunut innersuussisarnermut tunngavittut aalajangersagai ilinnut 
ilisimatitsissutitut ilanngunneqartut Ilinniartut ineqarfiisa allaffeqarfiata (KAF) nas-
siussimammagit.

Tunngavittut aalajangersakkani allassimasutut anaanat taakkulu ukiui immikkut isu-
maginiarneqarneq ajorput.  Ilinniagaqartut meerallit  qanorluunniit  ukioqaraluarunik 
taamatulli  periarfissaqarput  ilinniartullu  ineqarfianni  ininik  innersuunneqartarlutik 
taakkununnga  naatsorsuussanik.  Periuseq  taanna  aamma sineriammi  ilinniartut 
ineqarfiisa sinnerini atuuppoq.

Naalakkersuisut  2007-imi  2008-milu  sineriammi  ilinniartunut  ineqarfinnik  amer-
lisaapput. Immikkut suliniutit taakku soorunami ilinniagaqartunut tamanut, taakku-
nunnga ilanngullugit  ilinniagaqartunut  meeralinnut  pissutsinik  pitsanngorsaataap-
put. Ineriartorneq tamanna ukiuni tulliuttuni ingerlaannassaaq, AI2009-mi ilinniartut 
ineqarfiliortiternermut 5.650 mio. kr.-it immikkoortinneqarsimammata.

KAF-p iluani ataatsimiitsitaliap Visitationsforretningsudvalg-p (FU) ininik 
agguaanermi suleriaasia:


A) Nuummi ilinniarfeqarfiit aallartittussanik nalunaarutaat:  
Maj-p aallaqqaataa nallertinnagu Nuummi ilinniarfeqarfiit  augustimi aallartittussat 
immersortagaq atorlugu KAF-mut nalunaaruteqareersimassapput.


B) Ininik agguaaneq:  
Ininik agguaanermi qinnuteqartut ataasiakkaarlugit tunngavilersuutaallu 
aallaavigalugit sapaatip akunneranut ataasiarlutik Visitationsforretningsudvalg-mi
qinnuteqaatit suliarineqartarput. 


C) Nalinginnaasumik qinnuteqartut:   
Kollegiepladsansøgning KAF-mut nassiutsinnagu ilinniagaqarfik qinnuteqaatip tunuanut 
naqissuserlugulu atsioqqaarsimasussaavoq.


D) Ilinniagaq naapertorlugu kollegie-nut inissiisarneq:  
Praktik-kertut sapinngisamik Kujallernut inissinneqartassapput il. il.


E) Internrokering/ønskeflytning:  
Qaammatit pingasut inorlugit Nuummiittussat naliginnaasumik nuutsinneqarneq ajorput, 
tunngavilersuutaalli naapertorlugu qinnuteqaataat nalilersorneqartarput.


F) Inimut allamut nuunniaraanni piffissaliussaq:  
Inimut allamut nuunnissamut KAF-miit akueritissimagaanni inip qimatassap  sapaatip akunnerata 
ataatsip iluani KAF-mut eqqiareerlugu utertinneqassaaq.


G) Praktik-kertut:  
Nuummut sungiusaammik suliartorniartut (praktik) qinnuteqaataanni Piareersarfinniit 
uppernarsarneqarsimassaaq ilumut illoqarfigisami taassumaluunniit qanigisaani sungiusaammik 
suliffissaqannginneq, kiisalu sungiusaammik sulinissamut uppernarsaat (praktikaftale) 
ilanngunneqarsimassaaq.


H) Akiligassallit:  
Najugaqartuutiginikuusagut KAF-mut akiligassaqalersimasut inissarsiorlutik 
qinnuteqaqqikkaangata qinnuteqaataat akuerineqarneq ajorpoq. 
Akiligassalli akilerneqareeraangata allatulluunniit immikkut ittumik 
isumaqatigiissusiortoqarsimappat  aatsaat  inissaannik tunineqartarput.


I) Aapparisap ineqatigilernissaanut qinnuteqaatit:   
Ataatsimoorussani najugaqartut amerlassusaat apeqqutaatillugu 
najugaqartup aappaa isertinneqarsinnaavoq, piumasaqaataavorli minnerpaamik uk.1 
aappariissimanermut uppernarsaateqarnissaq, taamatullu sumi najugaqarnermi uppernarsaat. 
Tassunga ilanngullugu qimattoqarsimatillugu najugaqaqatigiileqqinnissamut 
qinnuteqarnermi pisariaqarpoq atsioqatigiilluni pisoqartarnissaa.


J) Brancheskoleophold-lertut:   
Ilaquttatik nassarniarunikkit illoqarfigisaminni Inunnik isumaginnittoqarfimmiit 
akuersissummik peqqaartariaqarput. Akuersissut KAF-mut tunniunneqassaaq.







K) Voksenlærlinguddannelse-tut:  
Illoqarfigisartik qimannagu ilinniartut KAF-p inissaqartinnissaat pisussaaffiginagulu 
akisussaaffiginngilaa. KAF-mili inissaateqarneq naapertorlugu piffissami 
aaliangersimasumi inisinneqarallarsinnaallutik.


L) Nuummiut:  
Ilinniagaasa killiffiat kiisalu KAF-p inissaateqarnera naapertorlugu piffissami 
killilimmi inissinneqarsinnaapput. Tassanilu piumasaqaataavoq Nuup Kommunea-
nut qinnuteqarsimanissaq, INI-mulluunniit utaqqisunut allatsissimanissaq.


M) Tikeraartoqartarneq / Inisimasoqartarneq:  
Ilinniartut KAF-p kollegie-taani najugaqartut qaammatit pingasut sinnerlugit kollegie-ni 
najugaqartussat  ulluni 14-ni tikeraartoqarsinnaanermut qinnuteqarsinnaapput.


Inisimasoqartarneq KAF-p akisussaaffigisinnaanngilaa ilinniartut aappaat qitornaalluu 18-nit inorlugit 
ukiullit kisiisa inissaqartissinnaammagit.


N) Utaqqisut allattorsimaffiat:  
Utaqqisut allattorsimaffianni ulloq suna utaqqisunut ilanngunneqarsimanersut allaqqavoq, taannalu 
malillugu sapinngisamik siulliit siulliutinneqartassapput. Allatulli ajornarpat meerallit 
salliutineqartariaqarput.


O) Inhabilitet FU-mi ilaasortanut.  
Suliffeqarfimmi sumiluunniit atuuttoq aamma KAF-mi atuuppoq, tassalu ilaquttat qanimut 
ilisarisimasat imaluunniit qanimut ilisarisimanngisat,  inuillu privat-mik ilisarisimasat  taava inhabilitet 
atuutilissaaq.


P) KAF FU-miit allakkat  ingerlasussat
KAF FU-miit, bogholder-imiillu allakkat ingerlasussat Nuuk eqqarsaatigalugu KAF-imi pedel-it 
ingerlattalerpaat  - allakkerivikkut ingerlanniartarneri sivisuallaaqimmat.


Q) Ilaqutariinnik inissiisarnermi meeqqat ineqassutsimut nalingat
KAF-miit eqqaaneqareersoq ilaqutariinnik inissiinermi meerarineqartut 18-nit inorlugit ukiullit 
ilaatinneqartarput, tassungalu ilanngullugu lejlighed-ip ineqqortussusianut meeqqat 
atuartunngoreersut aaliangiisuusarput qassinik initalimmut inissiinissamut.


R) Anisitaasoqarsimatillugu piffissaliussamut ersarissaat
KAF-ip najugaqarfiutaanit anisitaasoqarsimatullugu pissusissamisoorpoq ersarissaat 
matumani ilaatissallugu. Tassa KAF-ip ineqarfiutaani nalinginnaasumik 
anisitsisimasariaqarneq qaammatini arfinilinni pineqaatissiissutigineqartarpoq, 
taannalu KAF-ip najugaqarfiutaani  inisseqqittussanngortoqartillugu 
„nangeqqittarluni.“
Assersuut; qaammat juni-mi anisitaasoqarpoq, taava pineqartoq KAF-ip najugaqarfiutaanut 
soorngunami atuarnerminut atatillugu inisseqqinniarluni qinnuteqaanneqarpoq ukioq taanna 
qaammat november-mi, tassanilu pineqaatissinneqarnera „nangissaaq“ qaammat maj ukiup 
tullissaaniittoq tikillugu. Taamaasilluni pineqaatissiineq KAF-mut atasumik qaammatini 
arfinilinni pissusissamisut pissaaq.
Taanna inisseeqqissinnaanissamut taamaasillugu ersarissaataavoq. 

